
Shri Sarasvati Suktam

ಶ್ರೀಸರಸ್ವತಿ ಸೂಕ್ತಂ

..ಓಂ ಶ್ರೀ ಗಣೇಶಾಯ ನಮಃ ..
ಓಂ ಶ್ರೀ ಮಹಾಗಣಪತಯೇ ನಮಃ ..
ಪಾವ॒ಕಾ ನಃ ಸರ॑ಸ್ವತೀ ವಾಜೇಭಿರ್ವಾಜಿನೀ᳚ವತೀ .

ಯ॒ಜ್ಞಂ ವ॑ಷ್ಟು ಧಿ॒ಯಾವ॑ಸುಃ .. 1.003.10
ಚೋದ॒ಯ॒ಿತ್ರೀ ಸೂ॒ನೃತಾ᳚ನಾಂ ಚೇತಂ॑ತೀ ಸುಮತೀನಾಂ .

ಯ॒ಜ್ಞಂ ದ॑ಧೇ ಸರ॑ಸ್ವತೀ .. 1.003.11

ಮ॒ಹೋ ಅರ್ಣಃ ಸರ॑ಸ್ವತೀ ಪ್ರ ಚೇ᳚ತಯತಿ ಕೇತುನಾ᳚ .
ಧಿಯೋ ವಿಶ್ವಾ ವಿ ರಾಜತಿ .. 1.003.12

ಇ॒ಯಮ॑ದದಾದ್ರಭಸಮೃಣ॒ಚ್ಯುತಂ ದಿವೋ᳚ದಾಸಂ ವಧ್ರ್ಯಶ್ವಾಯ ದಾ॒ಶುಷೇ᳚ .
ಯಾ ಶಶ್ವಂತಮಾಚಖಾದಾವ॒ಸಂ ಪ॒ಣಿಂ ತಾ ತೇ᳚ ದಾ॒ತ್ರಾಣಿ ತವಿಷಾ ಸ॑ರಸ್ವತಿ ..

6.061.01

ಇ॒ಯಂ ಶುಷ್ಮೇಭಿರ್ಬಿಸ॒ಖಾ ಇ॑ವಾರುಜ॒ತ್ಸಾನು ಗಿರೀಣಾಂ ತ॑ವಿ॒ಷೇಭಿರೂ॒ರ್ಮಿಭಿಃ .
ಪಾರಾವ॒ತ॒ಘ್ನೀಮವಸೇ ಸುವೃಕ್ತಿಭಿಃ॒ ಸರಸ್ವತೀಮಾ ವಿ॑ವಾಸೇಮ ಧೀತಿಭಿಃ॑ .. 6.061.02
ಸರ॑ಸ್ವತಿ ದೇವ॒ನಿದೋ ನಿ ಬ॑ರ್ಹಯ ಪ್ರ॒ಜಾಂ ವಿಶ್ವ॑ಸ್ಯ ಬೃಸಯಸ್ಯ ಮಾಯಿನಃ .
ಉ॒ತ ಕ್॒ಷಿತಿಭ್ಯೋಽವನೀ᳚ರವಿಂದೋ ವಿ॒ಷಮೇ᳚ಭ್ಯೋ ಅಸ್ರವೋ ವಾಜಿನೀವತಿ ..

6.061.03

ಪ್ರಣೋ᳚ ದೇವೀ ಸರ॑ಸ್ವತೀ ವಾಜೇಭಿರ್ವಾಜಿನೀ᳚ವತೀ .

ಧೀನಾಮವಿ॒ತ್ರ್ಯವತು .. 6.061.04
ಯಸ್ತ್ವಾ᳚ ದೇವಿ ಸರಸ್ವತ್ಯುಪಬ್ರೂತೇ ಧನೇ᳚ ಹ॒ಿತೇ .

ಇಂದ್ರಂ ನ ವೃ॑ತ್ರತೂರ್ಯೇ᳚ .. 6.061.05
ತ್ವಂ ದೇವಿ ಸರಸ್ವ॒ತ್ಯವಾ ವಾಜೇಷು ವಾಜಿನಿ .

ರದಾ ಪೂ॒ಷೇವ॑ ನಃ ಸ॒ನಿಂ .. 6.061.06

ಉ॒ತ ಸ್ಯಾ ನಃ ಸರ॑ಸ್ವತೀ ಘೋರಾ ಹಿರಣ್ಯವರ್ತನಿಃ .
ವೃತ್ರ॒ಘ್ನೀ ವ॑ಷ್ಟಿ ಸುಷ್ಟು॒ತಿಂ .. 6.061.07

ಯಸ್ಯಾ ಅನಂತೋ ಅಹ್ರುತಸ್ತ್ವೇಷಶ್ಚರಿ॒ಷ್ಣುರರ್ಣ॒ವಃ .
ಅಮ॒ಶ್ಚರ॑ತ॒ಿ ರೋರು॑ವತ್ .. 6.061.08

ಶ್ರೀಸರಸ್ವತಿ ಸೂಕ್ತಂ

ಸಾ ನೋ॒ ವಿಶ್ವಾ ಅತಿ ದ್ವಿಷಃ॒ ಸ್ವಸೄರ॒ನ್ಯಾ ಋ॒ತಾವರೀ .

ಅತನ್ನಹೇ᳚ವ॒ ಸೂರ್ಯಃ .. 6.061.09
ಉ॒ತ ನಃ॑ ಪ್ರಿಯಾ ಪ್ರಿಯಾಸು॑ ಸ॒ಪ್ತಸ್ವ॑ಸಾ ಸುಜುಷ್ಟಾ .
ಸರ॑ಸ್ವತೀ ಸ್ತೋಮ್ಯಾ ಭೂತ್ .. 6.061.10

ಆ॒ಪ॒ಪ್ರುಷೀ ಪಾರ್ಥಿವಾನ್ಯು॒ರು ರಜೋ᳚ ಅಂತರಿ॑ಕ್ಷಂ .

ಸರ॑ಸ್ವತೀ ನ॒ಿದಸ್ಪಾತು .. 6.061.11
ತ್ರಿಷ॒ಧಸ್ಥಾ ಸ॒ಪ್ತಧಾತುಃ॒ ಪಂಚ ಜಾತಾ ವ॒ರ್ಧಯಂ᳚ತೀ .

ವಾಜೇವಾಜೇ ಹವ್ಯಾ ಭೂತ್ .. 6.061.12

ಪ್ರ ಯಾ ಮ॑ಹ॒ಿಮ್ನಾ ಮ॒ಹಿನಾ᳚ಸು॒ ಚೇಕಿ॑ತೇ ದ್ಯು॒ಮ್ನೇಭಿರ॒ನ್ಯಾ ಅ॒ಪಸಾಮ॒ಪಸ್ತ॑ಮಾ .

ರಥ॑ ಇವ ಬೃಹತೀ ವಿ॒ಭ್ವನೇ᳚ ಕೃತೋಪ॒ಸ್ತುತ್ಯಾ ಚಿಕಿತುಷಾ॒ ಸರಸ್ವತೀ .. 6.061.13

ಸರ॑ಸ್ವತ್ಯಭಿ ನೋ ನೇಷಿ ವಸ್ಯೋ ಮಾಪ॑ ಸ್ಫರೀಃ ಪಯಸಾ॒ ಮಾ ನ॒ ಆ ಧ॑ಕ್ .

ಜುಷಸ್ವ॑ ನಃ ಸ॒ಖ್ಯಾ ವೇ॒ಶ್ಯಾ ಚ॒ ಮಾ ತ್ವತ್ಕ್ಷೇತ್ರಾಣ್ಯರಣಾನಿ ಗನ್ಮ .. 6.061.14
ಪ್ರಕ್ಷೋದ॑ಸಾ ಧಾಯ॑ಸಾ ಸಸ್ರ ಏ॒ಷಾ ಸರಸ್ವತೀ ಧ॒ರುಣಮಾಯ॑ಸೀ ಪೂಃ .
ಪ್ರ॒ಬಾಬಧಾನಾ ರ॒ಥ್ಯೇವಯಾತಿ॒ ವಿಶ್ವಾಅ॒ಪೋ ಮ॑ಹಿ॒ನಾ ಸಿಂಧು॑ರ॒ನ್ಯಾಃ ..1..
ಏಕಾಚೇತ॒ತ್ ಸರಸ್ವತೀ ನ॒ದೀನಾಂ ಶುಚಿರ್ಯ॒ತೀ ಗ॒ಿರಿಭ್ಯ ಆ ಸ॑ಮುದ್ರಾತ್ .

ರಾಯಶ್ಚೇತಂತೀ ಭುವ॑ನಸ್ಯ ಭೂರೇರ್ಘೃತಂ ಪಯೋ᳚ ದುದುಹೇ ನಾಹು॑ಷಾಯ ..2..

ಸ ವಾವೃಧೇ॒ ನರ್ಯೋ॒ಯೋಷಣಾಸು ವೃಷಾ॒ ಶಿಶುರ್ವೃಷಭೋ ಯ॒ಜ್ಞಿಯಾಸು .
ಸ ವಾಜಿನಂ᳚ ಮ॒ಘವದ್ಭ್ಯೋ ದಧಾತಿ॒ ವಿ ಸಾ॒ತಯೇ ತ॒ನ್ವಂ ಮಾಮೃಜೀತ ..3..

ಉ॒ತ ಸ್ಯಾ ನಃ ಸರ॑ಸ್ವತೀ ಜುಷಾಣೋಪ ಶ್ರವತ್ಸುಭಗಾ ಯ॒ಜ್ಞೇ ಅ॒ಸ್ಮಿನ್ .

ಮಿ॒ತಜ್ಞುಭಿರ್ನಮ॒ಸ್ಯೈರಿಯಾ॒ನಾ ರಾ॒ಯಾಯು॒ಜಾ ಚ॒ಿದುತ್ತ॑ರಾ ಸಖಿಭ್ಯಃ ..4..
ಇ॒ಮಾ ಜುಹ್ವಾನಾ ಯು॒ಪ್ಮದಾ ನಮೋ᳚ಭಿಃ॒ ಪ್ರತಿ ಸ್ತೋಮಂ ಸರಸ್ವತಿ ಜುಷಸ್ವ .
ತವ॒ ಶರ್ಮ᳚ನ್ ಪ್ರಿ॒ಯತಮೇ॒ ದಧಾ᳚ನಾ ಉಪ॑ ಸ್ಥೇಯಾಮ ಶರಣಂ ನ ವೃ॒ಕ್ಷಂ ..5..

ಅ॒ಪಮು॑ ತೇ ಸರಸ್ವತಿ॒ ವಸಿ॑ಷ್ಠೋ ದ್ವಾರಾವೃತಸ್ಯ॑ ಸುಭಗೇ ವ್ಯಾ᳚ವಃ .
ವರ್ಧ॑ ಶುಭ್ರೇ ಸ್ತುವತೇ ರಾಸಿ॒ ವಾಜಾ᳚ನ್ಯೂಯಂ ಪಾತ ಸ್ವ॒ಸ್ತಿಭಿಃ ಸದಾನಃ ..6..
ಬೃ॒ಹದು॑ ಗಾಯಿಷೇ॒ ವಚೋ᳚ಽಸುರ್ಯಾ ನ॒ದೀನಾಂ .

ಸರ॑ಸ್ವತೀಮಿನ್ಮಹಯಾ ಸುವೃಕ್ತಿಭಿಃ॒ ಸ್ತೋಮೈ᳚ರ್ವಸಿಷ್ಠ ರೋದಸೀ ..7..

ಉ॒ಭೇ ಯತ್ತೇ ಮಹಿನಾ ಶುಭ್ರೇ ಅಂಧ॑ಸೀ ಅಧಿಕ್ಷಿ॒ಯಂತಿ ಪೂರವಃ॑ .
ಸಾ ನೋ᳚ ಬೋಧ್ಯವಿ॒ತ್ರೀ ಮ॒ರುತ್ಸ॑ಖಾ॒ ಚೋದ ರಾಧೋ᳚ ಮ॒ಘೋನಾಂ᳚ ..8..
ಭ॒ದ್ರಮಿದ್ ಭ॒ದ್ರಾ ಕೃಣವತ್ ಸರ॑ಸ್ವ॒ತ್ಯಕ॑ವಾರೀ ಚೇತತಿ ವಾಜಿನೀವತೀ .

ಗೃಣಾ॒ನಾ ಜ॑ಮದಗ್ನಿವತ್ ಸ್ತುವಾನಾ ಚ॑ ವಸಿಷ್ಠ॒ವತ್ ..9..

ಜ॒ನೀಯಂತೋ ನ್ವಗ್ರ॑ವಃ ಪುತ್ರೀಯಂತಃ॑ ಸು॒ದಾನವಃ . ಸರಸ್ವಂತಂ ಹವಾಮಹೇ
..10..

ಯೇ ತೇ ಸರಸ್ವ ಊ॒ರ್ಮಯೋ ಮಧು॑ಮಂತೋ ಘೃತಶ್ಚುತಃ॑ . ತೇಭಿ॑ರ್ನೋಽವಿ॒ತಾ
ಭ॑ವ ..11..

ಪೀ॒ಪ॒ಿವಾಂಸಂ ಸರ॑ಸ್ವತಃ ಸ್ತನಂ॒ಯೋ ವಿ॒ಶ್ವದರ್ಶತಃ .
ಭ॒ಕ್ಷೀ॒ಮಹಿ ಪ್ರ॒ಜಾಮಿಷಂ ..12..

ಅಂಬಿ॑ತಮೇ ನದೀ᳚ತಮೇ ದೇವಿ॑ತಮೇ॒ ಸರ॑ಸ್ವತಿ .

ಅ॒ಪ್ರ॒ಶ॒ಸ್ತಾ ಇ॑ವ ಸ್ಮಸಿ ಪ್ರಶಸ್ತಿಮಂಬ ನಸ್ಕೃಧಿ ..13..

ತ್ವೇ ವಿಶ್ವಾ᳚ ಸರಸ್ವತಿ ಚ॒ಿತಾಯೂಂ᳚ಷಿ ದೇವ್ಯಾಂ .

ಶು॒ನಹೋತ್ರೇಷು ಮತ್ಸ್ವ ಪ್ರ॒ಜಾಂ ದೇ᳚ವಿ ದಿದಿಡ್ಢಿ ನಃ ..14..
ಇ॒ಮಾ ಬ್ರಹ್ಮ॑ ಸರಸ್ವತಿ ಜುಷಸ್ವ॑ ವಾಜಿನೀವತಿ .

ಯಾ ತೇ ಮನ್ಮ ಗೃತ್ಸಮದಾ ಋ॑ತಾವರಿ ಪ್ರಿ॒ಯಾ ದೇ॒ವೇಷು ಜುಹ್ವ॑ತಿ ..15..

ಪಾವ॒ಕಾ ನಃ॒ ಸರ॑ಸ್ವತೀ ಬಾಜೇ᳚ಭಿರ್ವಾಜಿನೀ᳚ವತೀ .ಯ॒ಜ್ಞವ॑ಷ್ಟು ಧಿ॒ಯಾವಸೂಃ ..16..
ಚೋದಾ॒ಯ॒ಿತ್ರೀ ಸೂನೃತಾ᳚ನಾಂ॒ ಚೇತಂ᳚ತೀ ಸುಮತೀ॒ನಾಂ . ಯ॒ಜ್ಞಂ ದ॑ಧೇ ಸರಸ್ವತೀ
..17..

ಮ॒ಹೋ ಅರ್ಣಃ ಸರಸ್ವತೀ॒ ಪ್ರ ಚೇ᳚ತಯತಿ ಕೇ॒ತುನಾ᳚ . ಧಿಯೋ ವಿಶ್ವಾ ವಿ ರೀಜತಿ
..18..

ಸರ॑ಸ್ವತೀಂ ದೈವ್ಯಂತೋ ಹವಂತೇ ಸರಸ್ವತೀಮಧ್ವ॒ರೇ ತಾ॒ಯಮಾ᳚ನೇ .

ಸರ॑ಸ್ವತೀಂ ಸು॒ಕೃತೋ ಅಹ್ವಯಂತ ಸರಸ್ವತೀ ದಾ॒ಶುಷೇ॒ ವಾರ್ಯಂದಾತ್ ..19..

ಸರ॑ಸ್ವತಿ ಯಾ ಸ॒ರಥಂ᳚ ಯ॒ಯಾಥ॑ ಸ್ವ॒ಧಾಭಿ॑ರ್ದೇವಿ ಪ॒ಿತೃಭಿರ್ಮದಂ᳚ತೀ .

ಆ॒ಸದ್ಯಾ॒ಸ್ಮಿನ್ ಬ॒ರ್ಹಿಷಿ॑ ಮಾದಯಸ್ವಾನಮೀವಾ ಇಷ ಆ ಧೇಹ್ಯ॒ಸ್ಮೇ ..20..

ಸರ॑ಸ್ವತೀಂ ಯಾಂ ಪ॒ಿತರೋ ಹವಂತೇ ದಕ್ಷಿಣಾಯ॒ಜ್ಞಮ॑ಭ॒ಿನಕ್ಷಮಾಣಾಃ .
ಸ॒ಹ॒ಸ್ರಾ॒ರ್ಘಮಿಳೋ ಅತ್ರ॑ ಭಾ॒ಗಂ ರಾ॒ಯಸ್ಪೋಷಂ ಯಜ॑ಮಾನೇಷು ಧೇಹಿ ..21..

ಆ ನೋ ದಿ॒ವೋ ಬೃ॑ಹ॒ತಃ ಪರ್ವತಾ॒ದಾ ಸರಸ್ವತೀ ಯಜ॒ತಾ ಗಂ᳚ತು ಯ॒ಜ್ಞಂ .

ಹವಂ᳚ ದೇ॒ವೀ ಜು॑ಜುಷಾಣಾ ಘೃತಾಚೀ᳚ ಶ॒ಗ್ಮಾಂ ನೋ ವಾಚಮುಶತೀ ಶೃಣೋತು
..22..

ರಾಕಾಮ॒ಹಂ ಸುಹವೀಂ᳚ ಸುಷ್ಟು॒ತೀ ಹು॑ವೇ ಶೃಣೋತು ನಃ ಸು॒ಭಗಾ ಬೋಧತು॒
ತ್ಮನಾ .

ಸೀವ್ಯ॒ತ್ವಪಃ ಸೂ॒ಚ್ಯಾಚ್ಛಿ॑ದ್ಯಮಾನಯಾ ದದಾ᳚ತು ವೀರಂ ಶ॒ತದಾಯ ಯಮುಕ್ಥ್ಯಂ
..23..

ಯಾಸ್ತೇ ರಾಕೇ ಸುಮತಯಃ॑ ಸು॒ಪೇಶ॑ಸೋ ಯಾಭಿರ್ದದಾಸಿ ದಾಶುಷೇ॒ ವಸೂ᳚ನಿ .

ತಾಭಿ॑ರ್ನೋ ಅ॒ದ್ಯ ಸು॒ಮನಾ ಉ॒ಪಾಗ॑ಹಿ ಸಹಸ್ರಪೋ॒ಷಂ ಸು॑ಭಗೇ ರರಾಣಾ ..24..

ಸಿನೀ᳚ವಾಲಿ॒ ಪೃಥು॑ಷ್ಟುಕೇ ಯಾ ದೇ॒ವಾನಾಮಸಿ॒ ಸ್ವಸಾ᳚ .
ಜುಷಸ್ವ॑ ಹ॒ವ್ಯಮಾಹು॑ತಂ ಪ್ರ॒ಜಾಂ ದೇವಿ ದಿದಿಡ್ಢಿ ನಃ ..25..

ಯಾ ಸು॑ಬಾಹುಃ ಸ್ವಂಗುರಿಃ ಸು॒ಷೂಮಾ ಬಹು॒ಸೂವರೀ .

ತಸ್ಯೈ ವಿ॒ಶ್ಪಂತ್ಯೈ᳚ ಹ॒ವಿಃ ಸಿ॑ನೀವಾಲ್ಯೈ ಜುಹೋತನ ..26..

ಯಾ ಗುಂಗೂರ್ಯಾ ಸ॑ಿನೀವಾ॒ಲೀ ಯಾ ರಾ॒ಕಾ ಯಾ ಸರ॑ಸ್ವತೀ .

ಇಂದ್ರಾ॒ಣೀಮಹ್ವಊ॒ತಯೇ᳚ ವರುಣಾ॒ನೀಂ ಸ್ವ॒ಸ್ತಯೇ ..27..

ಓಂ ಶಾಂತಿಃ ಶಾಂತಿಃ॒ ಶಾಂತಿಃ ..
ಓಂ ಶ್ರೀ ಸರಸ್ವತ್ಯೈ ನಮಃ ..

ನಿಃಸ್ವರಃ

..ಓಂ ಶ್ರೀ ಗಣೇಶಾಯ ನಮಃ ..
ಓಂ ಶ್ರೀ ಮಹಾಗಣಪತಯೇ ನಮಃ ..
ಪಾವಕಾ ನಃ ಸರಸ್ವತೀ ವಾಜೇಭಿರ್ವಾಜಿನೀವತೀ .

ಯಜ್ಞಂ ವಷ್ಟು ಧಿಯಾವಸುಃ .. 1.003.10
ಚೋದಯಿತ್ರೀ ಸೂನೃತಾನಾಂ ಚೇತಂತೀ ಸುಮತೀನಾಂ .

ಯಜ್ಞಂ ದಧೇ ಸರಸ್ವತೀ .. 1.003.11

ಮಹೋ ಅರ್ಣಃ ಸರಸ್ವತೀ ಪ್ರ ಚೇತಯತಿ ಕೇತುನಾ .

ಧಿಯೋ ವಿಶ್ವಾ ವಿ ರಾಜತಿ .. 1.003.12

ಇಯಮದದಾದ್ರಭಸಮೃಣಚ್ಯುತಂ ದಿವೋದಾಸಂ ವಧ್ರ್ಯಶ್ವಾಯ ದಾಶುಷೇ .

ಯಾ ಶಶ್ವಂತಮಾಚಖಾದಾವಸಂ ಪಣಿಂ ತಾ ತೇ ದಾತ್ರಾಣಿ ತವಿಷಾ ಸರಸ್ವತಿ ..

6.061.01

ಇಯಂ ಶುಷ್ಮೇಭಿರ್ಬಿಸಖಾ ಇವಾರುಜತ್ಸಾನು ಗಿರೀಣಾಂ ತವಿಷೇಭಿರೂರ್ಮಿಭಿಃ .
ಪಾರಾವತಘ್ನೀಮವಸೇ ಸುವೃಕ್ತಿಭಿಃ ಸರಸ್ವತೀಮಾ ವಿವಾಸೇಮ ಧೀತಿಭಿಃ .. 6.061.02
ಸರಸ್ವತಿ ದೇವನಿದೋ ನಿ ಬರ್ಹಯ ಪ್ರಜಾಂ ವಿಶ್ವಸ್ಯ ಬೃಸಯಸ್ಯ ಮಾಯಿನಃ .
ಉತ ಕ್ಷಿತಿಭ್ಯೋಽವನೀರವಿಂದೋ ವಿಷಮೇಭ್ಯೋ ಅಸ್ರವೋ ವಾಜಿನೀವತಿ ..

6.061.03

ಪ್ರಣೋ ದೇವೀ ಸರಸ್ವತೀ ವಾಜೇಭಿರ್ವಾಜಿನೀವತೀ .

ಧೀನಾಮವಿತ್ರ್ಯವತು .. 6.061.04
ಯಸ್ತ್ವಾ ದೇವಿ ಸರಸ್ವತ್ಯುಪಬ್ರೂತೇ ಧನೇ ಹಿತೇ .

ಇಂದ್ರಂ ನ ವೃತ್ರತೂರ್ಯೇ .. 6.061.05

ತ್ವಂ ದೇವಿ ಸರಸ್ವತ್ಯವಾ ವಾಜೇಷು ವಾಜಿನಿ .

ರದಾ ಪೂಷೇವ ನಃ ಸನಿಂ .. 6.061.06

ಉತ ಸ್ಯಾ ನಃ ಸರಸ್ವತೀ ಘೋರಾ ಹಿರಣ್ಯವರ್ತನಿಃ .
ವೃತ್ರಘ್ನೀ ವಷ್ಟಿ ಸುಷ್ಟುತಿಂ .. 6.061.07

ಯಸ್ಯಾ ಅನಂತೋ ಅಹ್ರುತಸ್ತ್ವೇಷಶ್ಚರಿಷ್ಣುರರ್ಣವಃ .

ಅಮಶ್ಚರತಿ ರೋರುವತ್ .. 6.061.08

ಸಾ ನೋ ವಿಶ್ವಾ ಅತಿ ದ್ವಿಷಃ ಸ್ವಸೄರನ್ಯಾ ಋತಾವರೀ .

ಅತನ್ನಹೇವ ಸೂರ್ಯಃ .. 6.061.09
ಉತ ನಃ ಪ್ರಿಯಾ ಪ್ರಿಯಾಸು ಸಪ್ತಸ್ವಸಾ ಸುಜುಷ್ಟಾ .
ಸರಸ್ವತೀ ಸ್ತೋಮ್ಯಾ ಭೂತ್ .. 6.061.10

ಆಪಪ್ರುಷೀ ಪಾರ್ಥಿವಾನ್ಯುರು ರಜೋ ಅಂತರಿಕ್ಷಂ .

ಸರಸ್ವತೀ ನಿದಸ್ಪಾತು .. 6.061.11
ತ್ರಿಷಧಸ್ಥಾ ಸಪ್ತಧಾತುಃ ಪಂಚ ಜಾತಾ ವರ್ಧಯಂತೀ .

ವಾಜೇವಾಜೇ ಹವ್ಯಾ ಭೂತ್ .. 6.061.12

ಪ್ರ ಯಾ ಮಹಿಮ್ನಾ ಮಹಿನಾಸು ಚೇಕಿತೇ ದ್ಯುಮ್ನೇಭಿರನ್ಯಾ ಅಪಸಾಮಪಸ್ತಮಾ .

ರಥ ಇವ ಬೃಹತೀ ವಿಭ್ವನೇ ಕೃತೋಪಸ್ತುತ್ಯಾ ಚಿಕಿತುಷಾ ಸರಸ್ವತೀ .. 6.061.13

ಸರಸ್ವತ್ಯಭಿ ನೋ ನೇಷಿ ವಸ್ಯೋ ಮಾಪ ಸ್ಫರೀಃ ಪಯಸಾ ಮಾ ನ ಆ ಧಕ್ .

ಜುಷಸ್ವ ನಃ ಸಖ್ಯಾ ವೇಶ್ಯಾ ಚ ಮಾ ತ್ವತ್ಕ್ಷೇತ್ರಾಣ್ಯರಣಾನಿ ಗನ್ಮ .. 6.061.14
ಪ್ರಕ್ಷೋದಸಾ ಧಾಯಸಾ ಸಸ್ರ ಏಷಾ ಸರಸ್ವತೀ ಧರುಣಮಾಯಸೀ ಪೂಃ .
ಪ್ರಬಾಬಧಾನಾ ರಥ್ಯೇವಯಾತಿ ವಿಶ್ವಾಅಪೋ ಮಹಿನಾ ಸಿಂಧುರನ್ಯಾಃ .. 1..
ಏಕಾಚೇತತ್ ಸರಸ್ವತೀ ನದೀನಾಂ ಶುಚಿರ್ಯತೀ ಗಿರಿಭ್ಯ ಆ ಸಮುದ್ರಾತ್ .

ರಾಯಶ್ಚೇತಂತೀ ಭುವನಸ್ಯ ಭೂರೇರ್ಘೃತಂ ಪಯೋ ದುದುಹೇ ನಾಹುಷಾಯ ..

2..

ಸ ವಾವೃಧೇ ನರ್ಯೋಯೋಷಣಾಸು ವೃಷಾ ಶಿಶುರ್ವೃಷಭೋ ಯಜ್ಞಿಯಾಸು .
ಸ ವಾಜಿನಂ ಮಘವದ್ಭ್ಯೋ ದಧಾತಿ ವಿ ಸಾತಯೇ ತನ್ವಂ ಮಾಮೃಜೀತ .. 3..

ಉತ ಸ್ಯಾ ನಃ ಸರಸ್ವತೀ ಜುಷಾಣೋಪ ಶ್ರವತ್ಸುಭಗಾ ಯಜ್ಞೇ ಅಸ್ಮಿನ್ .

ಮಿತಜ್ಞುಭಿರ್ನಮಸ್ಯೈರಿಯಾನಾ ರಾಯಾಯುಜಾ ಚಿದುತ್ತರಾ ಸಖಿಭ್ಯಃ .. 4..
ಇಮಾ ಜುಹ್ವಾನಾ ಯುಪ್ಮದಾ ನಮೋಭಿಃ ಪ್ರತಿ ಸ್ತೋಮಂ ಸರಸ್ವತಿ ಜುಷಸ್ವ .
ತವ ಶರ್ಮನ್ ಪ್ರಿಯತಮೇ ದಧಾನಾ ಉಪ ಸ್ಥೇಯಾಮ ಶರಣಂ ನ ವೃಕ್ಷಂ .. 5..

ಅಪಮು ತೇ ಸರಸ್ವತಿ ವಸಿಷ್ಠೋ ದ್ವಾರಾವೃತಸ್ಯ ಸುಭಗೇ ವ್ಯಾವಃ .
ವರ್ಧ ಶುಭ್ರೇ ಸ್ತುವತೇ ರಾಸಿ ವಾಜಾನ್ಯೂಯಂ ಪಾತ ಸ್ವಸ್ತಿಭಿಃ ಸದಾನಃ .. 6..
ಬೃಹದು ಗಾಯಿಷೇ ವಚೋಽಸುರ್ಯಾ ನದೀನಾಂ .

ಸರಸ್ವತೀಮಿನ್ಮಹಯಾ ಸುವೃಕ್ತಿಭಿಃ ಸ್ತೋಮೈರ್ವಸಿಷ್ಠ ರೋದಸೀ .. 7..

ಉಭೇಯತ್ತೇ ಮಹಿನಾ ಶುಭ್ರೇ ಅಂಧಸೀ ಅಧಿಕ್ಷಿಯಂತಿ ಪೂರವಃ .
ಸಾ ನೋ ಬೋಧ್ಯವಿತ್ರೀ ಮರುತ್ಸಖಾ ಚೋದ ರಾಧೋ ಮಘೋನಾಂ .. 8..

ಭದ್ರಮಿದ್ ಭದ್ರಾ ಕೃಣವತ್ ಸರಸ್ವತ್ಯಕವಾರೀ ಚೇತತಿ ವಾಜಿನೀವತೀ .

ಗೃಣಾನಾ ಜಮದಗ್ನಿವತ್ ಸ್ತುವಾನಾ ಚ ವಸಿಷ್ಠವತ್ .. 9..

ಜನೀಯಂತೋ ನ್ವಗ್ರವಃ ಪುತ್ರೀಯಂತಃ ಸುದಾನವಃ . ಸರಸ್ವಂತಂ ಹವಾಮಹೇ ..

10..

ಯೇ ತೇ ಸರಸ್ವ ಊರ್ಮಯೋ ಮಧುಮಂತೋ ಘೃತಶ್ಚುತಃ . ತೇಭಿರ್ನೋಽವಿತಾ
ಭವ .. 11..

ಪೀಪಿವಾಂಸಂ ಸರಸ್ವತಃ ಸ್ತನಂಯೋ ವಿಶ್ವದರ್ಶತಃ .
ಭಕ್ಷೀಮಹಿ ಪ್ರಜಾಮಿಷಂ .. 12..

ಅಂಬಿತಮೇ ನದೀತಮೇ ದೇವಿತಮೇ ಸರಸ್ವತಿ .

ಅಪ್ರಶಸ್ತಾ ಇವ ಸ್ಮಸಿ ಪ್ರಶಸ್ತಿಮಂಬ ನಸ್ಕೃಧಿ .. 13..

ತ್ವೇ ವಿಶ್ವಾ ಸರಸ್ವತಿ ಚಿತಾಯೂಂಷಿ ದೇವ್ಯಾಂ .

ಶುನಹೋತ್ರೇಷು ಮತ್ಸ್ವ ಪ್ರಜಾಂ ದೇವಿ ದಿದಿಡ್ಢಿ ನಃ .. 14..
ಇಮಾ ಬ್ರಹ್ಮ ಸರಸ್ವತಿ ಜುಷಸ್ವ ವಾಜಿನೀವತಿ .

ಯಾ ತೇ ಮನ್ಮ ಗೃತ್ಸಮದಾ ಋತಾವರಿ ಪ್ರಿಯಾ ದೇವೇಷು ಜುಹ್ವತಿ .. 15..

ಪಾವಕಾ ನಃ ಸರಸ್ವತೀ ಬಾಜೇಭಿರ್ವಾಜಿನೀವತೀ . ಯಜ್ಞ ವಷ್ಟು ಧಿಯಾವಸೂಃ ..

16..

ಚೋದಾಯಿತ್ರೀ ಸೂನೃತಾನಾಂ ಚೇತಂತೀ ಸುಮತೀನಾಂ . ಯಜ್ಞಂ ದಧೇ ಸರಸ್ವತೀ
.. 17..

ಮಹೋ ಅರ್ಣಃ ಸರಸ್ವತೀ ಪ್ರ ಚೇತಯತಿ ಕೇತುನಾ .ಧಿಯೋ ವಿಶ್ವಾ ವಿ ರೀಜತಿ ..

18..

ಸರಸ್ವತೀಂ ದೈವ್ಯಂತೋ ಹವಂತೇ ಸರಸ್ವತೀಮಧ್ವರೇ ತಾಯಮಾನೇ .

ಸರಸ್ವತೀಂ ಸುಕೃತೋ ಅಹ್ವಯಂತ ಸರಸ್ವತೀ ದಾಶುಷೇ ವಾರ್ಯಂದಾತ್ .. 19..

ಸರಸ್ವತಿ ಯಾ ಸರಥಂಯಯಾಥ ಸ್ವಧಾಭಿರ್ದೇವಿ ಪಿತೃಭಿರ್ಮದಂತೀ .

ಆಸದ್ಯಾಸ್ಮಿನ್ ಬರ್ಹಿಷಿ ಮಾದಯಸ್ವಾನಮೀವಾ ಇಷ ಆ ಧೇಹ್ಯಸ್ಮೇ .. 20..

ಸರಸ್ವತೀಂ ಯಾಂ ಪಿತರೋ ಹವಂತೇ ದಕ್ಷಿಣಾಯಜ್ಞಮಭಿನಕ್ಷಮಾಣಾಃ .
ಸಹಸ್ರಾರ್ಘಮಿಳೋ ಅತ್ರ ಭಾಗಂ ರಾಯಸ್ಪೋಷಂಯಜಮಾನೇಷು ಧೇಹಿ .. 21..

ಆ ನೋ ದಿವೋ ಬೃಹತಃ ಪರ್ವತಾದಾ ಸರಸ್ವತೀ ಯಜತಾ ಗಂತು ಯಜ್ಞಂ .

ಹವಂ ದೇವೀ ಜುಜುಷಾಣಾ ಘೃತಾಚೀ ಶಗ್ಮಾಂ ನೋ ವಾಚಮುಶತೀ ಶೃಣೋತು ..
22..

ರಾಕಾಮಹಂ ಸುಹವೀಂ ಸುಷ್ಟುತೀ ಹುವೇ ಶೃಣೋತು ನಃ ಸುಭಗಾ ಬೋಧತು
ತ್ಮನಾ .

ಸೀವ್ಯತ್ವಪಃ ಸೂಚ್ಯಾಚ್ಛಿದ್ಯಮಾನಯಾ ದದಾತು ವೀರಂ ಶತದಾಯಯಮುಕ್ಥ್ಯಂ ..

23..

ಯಾಸ್ತೇ ರಾಕೇ ಸುಮತಯಃ ಸುಪೇಶಸೋ ಯಾಭಿರ್ದದಾಸಿ ದಾಶುಷೇ ವಸೂನಿ .

ತಾಭಿರ್ನೋ ಅದ್ಯ ಸುಮನಾ ಉಪಾಗಹಿ ಸಹಸ್ರಪೋಷಂ ಸುಭಗೇ ರರಾಣಾ .. 24..

ಸಿನೀವಾಲಿ ಪೃಥುಷ್ಟುಕೇ ಯಾ ದೇವಾನಾಮಸಿ ಸ್ವಸಾ .

ಜುಷಸ್ವ ಹವ್ಯಮಾಹುತಂ ಪ್ರಜಾಂ ದೇವಿ ದಿದಿಡ್ಢಿ ನಃ .. 25..
ಯಾ ಸುಬಾಹುಃ ಸ್ವಂಗುರಿಃ ಸುಷೂಮಾ ಬಹುಸೂವರೀ .

ತಸ್ಯೈ ವಿಶ್ಪಂತ್ಯೈ ಹವಿಃ ಸಿನೀವಾಲ್ಯೈ ಜುಹೋತನ .. 26..

ಯಾ ಗುಂಗೂರ್ಯಾ ಸಿನೀವಾಲೀ ಯಾ ರಾಕಾ ಯಾ ಸರಸ್ವತೀ .

ಇಂದ್ರಾಣೀಮಹ್ವಊತಯೇ ವರುಣಾನೀಂ ಸ್ವಸ್ತಯೇ .. 27..

ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಓಂ ಶ್ರೀ ಸರಸ್ವತ್ಯೈ ನಮಃ ..

